
 

Communicaziun a las medias BCG 
 

 Crescher cuminaivlamain.  gkb.ch/medien  
 

L'app da mobile banking da la Banca Chantunala Grischuna –  
da nov anc pli simpla e survesaivla 
 
Cuira, ils 4 d'avrigl 2016 – La Banca Chantunala Grischuna (BCG) ha simplifitgà sia app da mobile 
banking e l'enritgì cun funcziuns nizzaivlas. Las novaziuns cumpiglian ina pagina iniziala ch'ins po 
crear a moda persunala ed in login facil a maun da l'impronta dal det. Plinavant han ins integrà en 
l'app publicaziuns interessantas en connex cun la banca ed il chantun Grischun. 
 
Las utilisadras ed ils utilisaders dad iOS e d'Android pon sa colliar da nov cun l'app da mobile banking da la 
BCG cun l'impronta dal det (Touch-ID). L'annunzia daventa uschia pli simpla e pli sperta, entant che la 
segirezza resta cun il nov proceder da login tuttina auta sco avant. 
 
En pli han ins surlavurà cumplettamain la pagina iniziala da l'app e la fatg pli survesaivla. Las funcziuns las pli 
impurtantas pon ins uss ordinar individualmain tenor ils basegns persunals e las clamar si pli spert. Sco ulteriur 
servetsch han ins integrà en l'app da mobile banking da la BCG differentas publicaziuns davart il chantun 
Grischun e la BCG. Latiers tutgan la broschura da statistica «Graubünden in Zahlen», il rapport annual da la 
BCG ed ils flyers cun ils quints annuals ed ils rendaquints semestrils. 
 
Las pussaivladads d'enfin ussa da l'app restan nunmidadas. Quellas cumpiglian in scanner per pajair quints a 
moda sperta e simpla, ina funcziun per transferir daners d'in conto a l'auter u per surdar incumbensas da 
vaglias. L'app gratuita ed ulteriuras infurmaziuns stattan a disposiziun sut gkb.ch/mobile. Qua pudais Vus 
guardar il video da demonstraziun. 
 
 
 
Contact per collavuraturs da medias: 
Banca Chantunala Grischuna, Medias & Investor Relations, Chascha postala, 7002 Cuira 
Thomas Müller, thom.mueller@gkb.ch, telefon +41 81 256 83 11 
Plutarch Chiotopulos, plutarch.chiotopulos@gkb.ch, telefon +41 81 256 83 13 
 

La Banca Chantunala Grischuna sin:  
gkb.ch/medien  |  Twitter  |  Facebook  |  YouTube  |  Flickr  |  Xing 
 
 

 

Banca Chantunala Grischuna – il leader en il Grischun 
 

La Banca Chantunala Grischuna porscha tut quai ch’i dovra per ina banca universala moderna – per persunas privatas, l’economia ed il maun 
public. La banca occupa 1'052 collavuraturas e collavuraturs (stadi dals 31-12-2015). En il chantun Grischun cun sias numerusas vals e pliras 
linguas, è l’interpresa represchentada cun 62 agenturas, la sedia principala sa chatta a Cuira. La Banca Chantunala Grischuna è participada a la 
Banca Privata Bellerive SA ed a la Private Client Bank SA a Turitg. En il quint annual preschenta ella cun ina summa da bilantscha da CHF 
23,284 milliardas in gudogn dal concern da CHF 168,2 milliuns. Il scrit da participaziun BCG è quotà a la bursa dapi ils 10 da settember 1985. 
 

Termins 
Rendaquint semestril 2016: 29 da fanadur 2016 

